Y Gemau Olympaidd – Yr Olympics

Berlin - 1936
Jesse Owens – safiad un dyn.
· Mae un dyn yn medru gwneud gwahaniaeth! 
· Ym 1936 cynhaliwyd y Gemau Olympaidd yn Berlin.
·  Adolf Hitler oedd yn arwain yr Almaen, ac roedd o yn edrych ymlaen i ddangos i’r byd mai’r Almaenwyr gwyn, tal, cryf gyda gwallt golau oedd y gorau ym mhob camp. 

· Erbyn 1936 roedd Hitler wedi cychwyn arwain yr Almaen ar lwybr rhyfel.

· Roedd yn dweud nad oedd Iddewon na phobl croenddu yn bobl ‘go iawn’

· Roedd Hitler yn ddyn drwg iawn. Roedd e’n dweud mai dim ond yr Almaenwyr oedd yn werthfawr.
·  Ymhen 3 blynedd fe fyddai’r Ail Ryfel Byd yn cychwyn, ac erbyn 1941 byddai’r Iddewon wedi cael eu casglu at ei gilydd i wersylloedd i’w lladd. 

· Ond, yn groes i be oedd Hitler eisiau, mae gemau Olympaidd 1936 yn cael eu cofio am un dyn yn arbennig sef Jesse Owens.
· Ganwyd Jesse yn Alabama, America yn 1913 ac roedd ei daid/dad-cu yn gaethwas/slave.
·  Ei enw llawn oedd James Cleveland Owens – ond roedd pawb yn ei adnabod fel Jesse. O oedran ifanc dangosodd Jesse ddawn arbennig mewn athletau. 
· Pan gyrhaeddodd Jesse Berlin roedd yn benderfynol o ddangos bod Hitler a’i syniadau gwallgof yn anghywir.
·  Fe lwyddodd i wneud hynny drwy ennill 4 medal aur – y ras 100 metr, y 200 metr, y naid hir a’r ras gyfnewid dros 400 metr. 

· Er bod pobl eraill ers hynny wedi ennill mwy o fedalau aur mae Jesse Owens yn aros yn arwr i filiynau am ei fod wedi cyflawni camp mor anhygoel.
· Mewn amser pan oedd pobl ddu yn cael eu cyfri’n is na phobl eraill fe wnaeth ei dalent ddangos i’r byd mai nid lliw croen ond cymeriad unigolyn sy’n gwneud gwahaniaeth.
·  Bu farw Jesse Owens ym 1980 yn Arizona.  

· Gwelwn felly fod safiad un dyn yn gallu gwneud gwahaniaeth. Beth felly am y dyn a ddwedodd, 
 "Carwch eich gelynion,
 gwnewch ddaioni i'r bobl sy'n eich casáu chi,
 bendithiwch y rhai sy'n eich melltithio chi,
 a gweddïwch dros y rhai sy'n eich cam-drin chi.  ........

31 Dylech chi drin pobl eraill fel byddech chi’n hoffi iddyn nhw eich trin chi.”
· Mae’n hawdd anghofio pa mor bwysig oedd geiriau Iesu! Doedd neb wedi clywed dim byd tebyg i’w eiriau ef erioed.
·  ‘Llygaid am lygaid a dant am ddant’ – sef talu yn ôl drwg am ddrwg - oedd yr hen ffordd o fyw – talu’n ôl i bobl eraill a gwneud yn siŵr eu bod nhw’n diodde.
·  Ond, nid felly Iesu. Dysgu pobl i faddau, dysgu pobl i ofalu am ei gilydd, dysgu pobl am Dduw – dyna ei waith ar y daear. Mae enw Iesu hyd yn oed yn fwy enwog nag enw Jesse Owens ac mae pobl ar draws y byd yn ei ddilyn a’i garu.
· Mae Jesse Owens wedi marw, ond mae Iesu’n dal yn fyw, a dal yn gwneud gwahaniaeth ym mywydau pobl bob dydd.
Gweddïwn: 
Diolch i ti am ddynion dewr a thalentog sydd wedi byw ar ein daear ni. Diolch i ti am dalentau Jesse Owens a ddangosodd i’r byd mai nid lliw croen ond y person tu mewn sy’n bwysig.  Diolch am ddanfon Iesu i’r byd er mwyn dangos dy gariad di tuag aton ni. Amen.

